Образец бр.1

План за спроведување

 на проценка на влијание на регулативата
	Наслов на предлог законот:
	Предлог на Закон за изменување и дополнување на Законот за угостителска дејност

	Министерство: 
	Министерство за економија

	Лице за контакт/одговорно лице: 
	Шовкет Хазари, државен советник
Зоран Николовски, раководител на Сектор 
е- mail  sovket.hazari@economy.gov.mk
             zoran.nikolovski@economy.gov.mk 

	Очекуван датум за усвојување на предлог законот: 
	 Октомври, 2013 година 

	Поврзаност со ЕУ Директиви:
	НЕ



Дел 1: Почетна проценка на влијанието на регулативата и планирање на работата
(Забелешка: овој дел е јавен и ќе се објави во Единствениот електронски регистар на прописи)
А. Почетна проценка на влијанието на регулативата 
1. Кои се главните проблеми?

-недоволно организирана понуда и промоција на содржината на туристичкиот производ во Република Македонија, пред се од аспект на понудата на видовите угостителски објекти за сместување во руралните средини, 
-недоволно организирана понуда и промоција на традиционалните гастрономски обележја карактеристични за овој регион, 

-недоволно развиени услови за развој на руралниот туризам, во делот на стандардите и квалитетот на услугата во угостителските објекти за сместување,

-недоволно афирмирање на природните богатства и традиционалните обележја за целите на туризмот и 

-недоволна заштита на правата на потрошувачите.
2. Кои се можните решенија (опции)? Кои регулаторни или нерегулаторни мерки би можеле да се разгледаат?

Како основни решенија, дел од регулаторните мерки се предлага:  
I решение (опција)

Да се задржи постојното решение во Законот за угостителска дејност, кое предвидува:

-од аспект афирмирање на природните богатства и традиционалните обележја за целите на туризмот да биде задржана актуелнава листа угостителски објекти за сместување, подготвена согласно нивна претходна поделба на основни и комплементарни. Согласно постојното законско решение, во редот комплементрани угостителски објекти спаѓаат: ноќевалишта, гостилници, кампови, приватни сместувачки капацитети (соби, апартмани, станови, куќи), одмаралишта (за деца, младинци, работници, лица со попреченост и сл.), феријални домови, планинарски домови и куќи, објекти за привремено сместување и сл. Во овој дел, предвидено е да остане и постојната категоризација за одреден вид објекти за сместување (хотел, мотел, пансион, туристички апартман и планинарски домови и куќи), без додавање на новопредвидените угостителски објекти ловни домови и куќи;
-од аспект збогатување на содржината на понудата на традиционалните гастрономски обележја карактеристични за овој регион, со последните измени на Законот за угостителска дејност воведен е нов тип угостителски објект за исхрана национален ресторан-меана. За добивање на статусот национален ресторан, во законот се предвидени неколку типа основно критериуми кои угостителот е обврзан да ги исполни. Станува збор за следниве критериуми:  
-од аспект несоодветни услови за развој на руралниот туризам во Република Македонија, пред се во делот стандарди и квалитет на услуга, во моментов предвидено е во селските домаќинства да се нудат услуги од страна на физички лица доколку бидат исполнети минимално-техничките услови и условите за категоризација. Категоризацијата на овие објекти ја врши градоначалникот на општината, а во Градот Скопје градоначалникот на Градот Скопје. 

II решение (опција)

Да се подготви Предлог на Закон за изменување и дополнување на Законот за угостителска дејност и тоа во следнава насока:

-проширување на листата комлементарни угостителски објекти за сместување со  нов објект - ловни домови и куќи, согласно Извадокот од Нацрт-записник од 95-та седница на Владата на Република Македонија, одржана на 06.11.2012 година. Инаку, според одредбите од постојниот закон, во оваа категорија угостителски објекти спаѓаат ноќевалишта, гостилници, кампови, приватни сместувачки капацитети (соби, апартмани, станови, куќи), одмаралишта (за деца, младинци, работници, лица со попреченост и сл.) феријални домови, планинарски домови и куќи, објекти за привремено сместување и сл. Со додавањето на новиот објект ловни домови и куќи, се предвидува збогатување на содржината на туристичкиот производ и воедно развој на планинскиот туризам во Република Македонија;

-проширување на листата на угостителски објекти за сместување, кои подлежат на задолжителна категоризација, со нов објект-ловни домови и куќи, согласно Извадокот од Нацрт-записник од 95-та седница на Владата на Република Македонија, одржана на 06.11.2012 година. Според одредбите од постојниот закон, категоризацијата е предвидена само за хотел, мотел, пансион, туристички апартман и планинарски домови и куќи;

-допрецизарање на процедурите при постапката за добивање ознака национален ресторан-меана, со што се прецизира кој субјект и под кои услови може да ја издаде, како и кои субјеки можат да ја добијат ознаката;

-допрецизирање на процедурите при постапката за добивање ознака за угостителските објекти за сместување во рамки на селските домаќинства, лоцирани во руралните средини, со што условите за развој на руралниот туризам, во делот на условите, стандардите и квалитетот на услугата во угостителските објекти за сместување е предвидено да бидат подобрени. И во овој случај, како и во претходниот се доуредува процедурата, како и условите за добивање на ознаката  и

-бришење на одредбите со кои се регулира делот вршење дејност кампирање и угостителски услуги за кампирање, заради усогласување со Предлог на законот за автокампови.

3. Кои се засегнатите страни кои ќе бидат вклучени во процесот на проценка на влијанието на регулативата?
-Министерството за економија, Државниот пазарен инспекторат и приватниот сектор.
Б. Планирање на потребната работа за проценка на влијанието на регулативата

1. Кои информации и податоци се веќе достапни?
-Извадок од Нацрт-записник од 95-та седница на Владата на Република Македонија, одржана на 06.11.2012 година,
-Закон за угостителска дејност и
- Закон за автокампови
2. Кои дополнителни информации и податоци треба да се соберат?

-законската регулатива на земјите од регионот (пр. Словенија) кои веќе го имаат имплементирано концептот за доделување посебен тип ознаки за угостителски објекти, заради афирмирање на традиционалните обележја 
3. Кој тип и ниво на проценка е потребно (Иницијална или Комплетна проценка на влијание на регулативата-принцип на пропорционална анализа)?

-Иницијална

4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

-Не
Дел 2: Подетално планирање, вклучително со време и ресурси
(забелешка: овој дел е за интерна употреба на Владата на Република Македонија)
В. Временска рамка

1. Кога ќе започнат активностите за проценка на влијанијата на регулативата?

- Активностите за проценка на влијанието на регулативата се започнати во  март 2012 година.     

2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?

- Не е предвидено вклучување на надворешни консултанти.

3. Кога предлог законот и проценката на влијанието на регулативата ќе бидат поднесени до Генералниот секретаријат?
- Февруари 2013 година 
Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ? 

-Човечки ресурси: Секторот за туризам и угостителство, при Министерството за економија.  

-Финансиски ресурси: Во Програмата за развој на туризмот за 2013 година за активност - измени и дополнувања на законска регулатива која се однесува на туризам и угостителство, обезбедени се 150.000 денари. 

